
പതിനാറാം കേരളനിയമസഭ

രണ്ടാം സമ്മേളനം

നക്ഷത്രചിഹ്നമിടാത്ത ചോദ്യം നമ്പർ: 163 12-10-2026-ല്‍ മറുപടിയ്ക്ക്

കെ.എം.എസ്.സി.എൽ- ലെ ബ്ലീച്ചിങ് പൗഡർ പർച്ചേസ്

ചോദ്യം ഉന്നയിച്ച അംഗങ്ങൾ

ശ്രീമതി വിദ്യാ ബാലകൃഷ്ണൻ

മറുപടി നൽകിയ മന്ത്രി

ശ്രീ. കെ. മുരളീധരൻ

(ആരോഗ്യ - ദേവസ്വം വകുപ്പ് മന്ത്രി)

(എ)  മുൻ സർക്കാരിന്റെ കാലത്ത് കേരള മെഡിക്കൽ സർവീസസ് കോർപ്പറേഷൻ ലിമിറ്റഡ് സ്റ്റോർ

പർച്ചേസ് ചട്ടങ്ങൾക്ക് വിരുദ്ധമായി ടെൻഡർ വിളിക്കുന്നതിന് മാസങ്ങൾക്കു മുമ്പ് വിവാദ

ഉത്തരേന്ത്യൻ കമ്പനിക്ക് 7.32 കോടി രൂപയുടെ ബ്ലീച്ചിങ് പൗഡറിന്റെ ഓർഡർ നൽകിയിരുന്നോ;

വ്യക്തമാക്കുമോ;

മറുപടി: കേരള മെഡിക്കൽ സർവീസസ് കോർപ്പറേഷൻ ലിമിറ്റഡ് സ്റ്റോർ പർച്ചേസ്

ചട്ടങ്ങൾ അനുസരിച്ചാണ് ടെൻഡർ ക്ഷണിക്കുകയും, തുടർനടപടികൾ

കൈക്കൊള്ളുകയും ചെയ്യുന്നത്, ഇത്തരത്തിൽ ബ്ലീച്ചിങ് പൗഡറിന്  ദർഘാസിൽ

യോഗ്യത നേടിയ L1 Bidder ന് വിതരണാനുമതിയും, വിതരണ ഉത്തരവും

നൽകിയിട്ടുണ്ട്. സ്റ്റോർ പർച്ചേസ് ചട്ടങ്ങൾക്ക് വിരുദ്ധമായി ബ്ലീച്ചിങ് പൗഡറിന്റെ

ഓർഡർ നൽകിയിട്ടില്ല.

(ബി)  പ്രസ്തുത കമ്പനി മാത്രമാണ് ടെൻഡറിൽ പങ്കെടുത്തതെന്നും 2026 മാർച്ച് 13 ന് ഏക ബിഡ്

ലഭിക്കുന്നതിന് മുൻപ് 2026 ജനുവരി 31 ന് ചേർന്ന ഡയറക്ടർ ബോർഡ് പ്രസ്തുത ബിഡ് അംഗീകരിച്ചു

എന്നുമുള്ള ആക്ഷേപത്തെക്കുറിച്ച് വിശദമാക്കുമോ;

മറുപടി: 85-ാമത്തെയും, 86-ാമത്തയും ഡയറക്ടർ ബോര്‍ഡ് തീരുമാന പ്രകാരം 2026-

2027 സാമ്പത്തിക വര്‍ഷത്തേക്കുള്ള 854 ഇനം മരുന്നുകള്‍ക്കും, അനുബന്ധ

സാമഗ്രികള്‍ക്കുമായി (ബ്ലീച്ചിംഗ് പൗ ഡര്‍ ഒഴികെ) 11.12.2025 തീയതിയില്‍ ദര്‍ഘാസ്

ക്ഷണിക്കുകയുണ്ടായി.

    ഇപ്രകാരം ക്ഷണിച്ച ദര്‍ഘാസുകളില്‍ സിംഗിള്‍ ബിഡ് ആയിട്ടുള്ള ഇനങ്ങള്‍

സെലക്ട് ചെയ്യുന്നത് സംബന്ധിച്ച തീരുമാനമെടുക്കുന്നതിനായി 31.01.2026 ന് നടന്ന

89-ാമത് ഡയറക്ടർ ബോര്‍ഡ് യോഗത്തില്‍ അജണ്ട സമര്‍പ്പിച്ചിരുന്നു. 2026-2027

സാമ്പത്തിക വര്‍ഷത്തേക്കുള്ള മരുന്നുകള്‍ക്കും, അനുബന്ധ സാമഗ്രികള്‍ക്കുമായി

ക്ഷണിച്ച ദര്‍ഘാസുകളില്‍ സിംഗിള്‍ ബിഡ് ആയിട്ടുള്ള ഇനങ്ങളുടെ ബിഡ് തുക, 2025-

2026 സാമ്പത്തിക വര്‍ഷത്തെ സംഭരണ തുകയേക്കാള്‍ കുറവുള്ള പക്ഷം, പ്രസ്തുത



ഇനങ്ങളുടെ വില അംഗീകരിക്കുവാന്‍ ബോര്‍ഡ് അനുമതി നല്‍കുകയുണ്ടായി. പ്രസ്തുത

ബോര്‍ഡ് യോഗ തീരുമാനമനുസരിച്ചും, കേന്ദ്ര സര്‍ക്കാര്‍ ധനകാര്യ വകുപ്പ്

വിഭാഗത്തിന്‍റെ  തീയതി 29.10.2021 ഉത്തരവ് നം.എ.1/2021/PPD പ്രകാരം സിംഗിള്‍

ബിഡ് ആയിട്ടുള്ള ഇനങ്ങളുടെ അംഗീകാരം സംബന്ധിച്ച മാനദണ്ഡങ്ങളും

പരിഗണനയില്‍ എടുത്തു കൊണ്ടാണ് 2026-2027 സാമ്പത്തിക വര്‍ഷത്തേക്കുള്ള

മരുന്നുകള്‍ക്കും, അനുബന്ധ സാമഗ്രികള്‍ക്കുമായി ക്ഷണിച്ച മറ്റെല്ലാ ദര്‍ഘാസുകളിലും

സിംഗിള്‍ ബിഡ് ആയിട്ടുള്ള എല്ലാ ഇനങ്ങളുടെയും ദര്‍ഘാസ് തുടര്‍ നടപടികളും,

അന്തിമ തീരുമാനവും കൈക്കൊണ്ടിട്ടുള്ളത്. തുടര്‍ന്ന്, 85-ാമത്തെ ഡയറക്ടർ ബോര്‍ഡ്

തീരുമാന പ്രകാരം 2026-2027 സാമ്പത്തിക വര്‍ഷത്തേക്ക് ബ്ലീച്ചിംഗ് പൗഡര്‍

സംഭരിക്കുന്നതിനായി   20/02/2026 തീയതിയിലെ ടെന്‍ഡര്‍ നം.

KMSCL/ED/BLEACHING POWDER/RC/2026/003 പ്രകാരം കെ.എം.എസ്.സി.എല്‍

ദേശീയ തലത്തില്‍ മത്സരാധിഷ്ഠിത ഇ-ദര്‍ഘാസ് ക്ഷണിക്കുയുണ്ടായി. 

    M/s. Banke Behari Chemicals Pvt Ltd എന്ന കമ്പനി മാത്രം പ്രസ്തുത ദര്‍ഘാസില്‍

പങ്കെടുക്കുകയും, സാങ്കേതിക പ്രമാണങ്ങളുടെ സൂക്ഷ്മ പരിശോധനയില്‍ യോഗ്യത

നേടുകയും ചെയ്തിരുന്നു. 

    31.01.2026 ന് നടന്ന 89-ാമത്  ഡയറക്ടർ ബോര്‍ഡ് യോഗ തീരുമാനമനുസരിച്ചും

(Annexure I ആയി ചേര്‍ക്കുന്നു), കേന്ദ്ര സര്‍ക്കാര്‍ ധനകാര്യ വകുപ്പ് വിഭാഗത്തിന്‍റെ 

29.10.2021 തീയതിയിലെ ഉത്തരവ് നം.എ.1/2021/ppd   പ്രകാരവും ആണ് 2026-2027

സാമ്പത്തിക വര്‍ഷത്തേക്ക് ബ്ലീച്ചിംഗ് പൗഡര്‍ സംഭരിക്കുന്നതിനായി 20/02/2026ന്

ക്ഷണിച്ച ദര്‍ഘാസില്‍ പങ്കെടുത്ത M/s.Banke Behari Chemicals Pvt Ltd എന്ന

കമ്പനിയെ തിരഞ്ഞെടുത്തിട്ടുള്ളത്. തുടര്‍ന്ന്, പ്രസ്തുത ബോര്‍ഡ് തീരുമാന പ്രകാരം M/s.

Banke Behari Chemicals Pvt Ltd എന്ന കമ്പനിയെ എൽ1 ആയി 06.05.2026ന്

അംഗീകരിച്ച് നോട്ടീസ് പ്രസിദ്ധീകരിക്കുകയുണ്ടായി.

(സി)  സ്റ്റോർ പർച്ചേസ് ചട്ടങ്ങൾ പ്രകാരം ആദ്യ ടെൻഡറിൽ ഒരു കമ്പനി മാത്രമേ പങ്കെടുത്തിട്ടുള്ളൂ

എങ്കിൽ അത് റദ്ദാക്കി വീണ്ടും ടെൻഡർ വിളിക്കണമെന്ന നടപടിക്രമം പാലിച്ചിരുന്നോ;

വിശദമാക്കുമോ;

മറുപടി: കേരള മെഡിക്കൽ സർവീസസ് കോർപ്പറേഷൻ ലിമിറ്റഡ് സ്റ്റോർ പർച്ചേസ് ചട്ടങ്ങൾ

അനുസരിച്ചാണ് ടെൻഡർ ക്ഷണിക്കുകയും, തുടർനടപടികൾ കൈക്കൊള്ളുകയും ചെയ്യുന്നത്. 

    2026-2027 സാമ്പത്തിക വര്‍ഷത്തേക്കുള്ള മരുന്നുകള്‍ക്കും, അനുബന്ധ സാമഗ്രികള്‍ക്കുമായി

ക്ഷണിച്ച ദര്‍ഘാസുകളില്‍ സിംഗിള്‍ ബിഡ് ആയിട്ടുള്ള ഇനങ്ങള്‍ സെലക്ട് ചെയ്യുന്നത് സംബന്ധിച്ച

തീരുമാനമെടുക്കുന്നതിനായി 31.01.2026 ന് നടന്ന 89-ാമത് ഡയറക്ടർ ബോര്‍ഡ് യോഗത്തില്‍ അജണ്ട

സമര്‍പ്പിക്കുകയുണ്ടായി. 2026-2027 സാമ്പത്തിക വര്‍ഷത്തേക്കുള്ള മരുന്നുകള്‍ക്കും, അനുബന്ധ

സാമഗ്രികള്‍ക്കുമായി ക്ഷണിച്ച ദര്‍ഘാസുകളില്‍ സിംഗിള്‍ ബിഡ് ആയിട്ടുള്ള ഇനങ്ങളുടെ ബിഡ് തുക,

2025- 2026 സാമ്പത്തിക വര്‍ഷത്തെ സംഭരണ തുകയേക്കാള്‍ കുറവുള്ള പക്ഷം, പ്രസ്തുത ഇനങ്ങളുടെ

വില അംഗീകരിക്കുവാന്‍ ബോര്‍ഡ് അനുമതി നല്‍കുകയുണ്ടായി.   

        കൂടാതെ, കേന്ദ്ര സര്‍ക്കാര്‍ ധനകാര്യ വകുപ്പ് വിഭാഗത്തിന്റെ 29.10.2021 തീയതിയിലെ ഉത്തരവ്

നം.എ.1/2021/PPD (AnnexureII ആയി ചേര്‍ക്കുന്നു) പ്രകാരം പ്രതിപാദിച്ചിട്ടുള്ള പ്രധാന വസ്തുതകള്‍

ശ്രദ്ധയില്‍ പെടുത്തുന്നു.

1. സിംഗിള്‍ ബിഡ് ആയിട്ടുള്ളഇനങ്ങള്‍ക്ക് പുനര്‍ദര്‍ഘാസ് ക്ഷണിക്കുന്നതിന് മുമ്പ്  സംഭരണ

നടപടികൾക്ക് തൃപ്തികരമായ രീതിയിൽ പരസ്യം നൽകുകയും, ബിഡുകൾ സമർപ്പിക്കുന്നതിന്

മതിയായ സമയം അനുവദിക്കുകയും ചെയ്തിട്ടുണ്ടെന്ന കാര്യം ഉറപ്പ് വരുത്തേണ്ടതാണ്.

2. യോഗ്യതാ മാനദണ്ഡങ്ങൾ അമിതമായി നിയന്ത്രണാത്മകമായിരുന്നില്ല   എന്ന കാര്യം ഉറപ്പ്

വരുത്തേണ്ടതാണ്.

3. വിപണി മൂല്യവുമായി താരതമ്യം ചെയ്യുമ്പോൾ ക്വാട്ട് ചെയ്ത തുക  ന്യായമാണ് എന്ന് ഉറപ്പ്

വരുത്തേണ്ടതാണ്.

4. സിംഗിള്‍ ബിഡ് ആയിട്ടുള്ള ഇനങ്ങള്‍ക്ക് പുനര്‍ദര്‍ഘാസ് ക്ഷണിക്കുന്നതിന് മുമ്പേ മേല്‍

പ്രതിപാദിച്ചിട്ടുള്ള കാര്യങ്ങള്‍ പരിഗണിക്കേണ്ടതാണ്.

5. നിസ്സാര കാരണങ്ങളാല്‍ സിംഗിള്‍ ബിഡ് നിരസിക്കുന്നത് സാമ്പത്തിക മായി നഷ്ടമുണ്ടാക്കുന്നതും,

അനാവശ്യ സമയനഷ്ടം ഉണ്ടാക്കുന്നതും ആണ്.    ഇപ്രകാരം 89-ാമത് ഡയറക്ടർ ബോര്‍ഡ് യോഗ

തീരുമാനമനുസരിച്ചും, കേന്ദ്ര സര്‍ക്കാര്‍ ധനകാര്യ വകുപ്പിന്റെ 29.10.2021 തീയതിയിലെ ഉത്തരവ്

നം.എ.1/2021/PPD പരിഗണനയില്‍ എടുത്തു കൊണ്ടുമാണ് 2026-2027 സാമ്പത്തിക വര്‍ഷത്തേക്കുള്ള

ബ്ലീച്ചിംഗ് പൗഡര്‍ ദര്‍ഘാസ് സംബന്ധിച്ചഅന്തിമ തീരുമാനം കൈക്കൊണ്ടിട്ടുള്ളത്.

(ഡി)  മഴക്കാലത്തിന് മുമ്പ് അടിയന്തരമായി ബ്ലീച്ചിങ് പൗഡർ സംഭരിക്കണമെന്ന കാരണത്താൽ

സംസ്ഥാനത്ത് തിരഞ്ഞെടുപ്പ് ഫലം വന്ന് രണ്ട് ദിവസത്തിനു ശേഷം മെയ് 6 ന് പ്രസ്തുത കമ്പനിക്ക്

15.59 ലക്ഷം കിലോയുടെ ഓർഡർ നൽകിയത് ക്രമപ്രകാരം ആയിരുന്നോ; വിശദമാക്കുമോ?

മറുപടി: 2026-2027 സാമ്പത്തിക വര്‍ഷത്തേക്കുള്ള ബ്ലീച്ചിംഗ് പൗഡറിന്റെ  ആകെ ടെണ്ടർ  അളവ്

15,59,389 കി.ഗ്രാം    ആണ്.  M/s. Banke Behari Chemicals Pvt Ltd എന്ന കമ്പനി മാത്രം പ്രസ്തുത

ദര്‍ഘാസില്‍ പങ്കെടുക്കുകയും, സാങ്കേതിക പ്രമാണങ്ങളുടെ സൂക്ഷ്മ പരിശോധനയില്‍ യോഗ്യത

നേടുകയും ചെയ്തിരുന്നു.    

    അതേ സമയം തന്നെ, 2026-2027 സാമ്പത്തിക വര്‍ഷത്തേക്ക് ബ്ലീച്ചിംഗ് പൗഡര്‍ വിതരണവുമായി

ബന്ധപ്പെട്ട് പൊതുമേഖല സ്ഥാപനങ്ങള്‍ക്ക് ആനുപാതികമായ പ്രിവിലേജ് അനുസരിച്ച് കേരള

സര്‍ക്കാര്‍ പൊതുമേഖല സ്ഥാപനമായ M/s. KSDP നേരിട്ട് തങ്ങളുടെ വിതരണ സമ്മതപത്രം

27.02.2026 തീയതിക്ക് സമര്‍പ്പിക്കുകയുണ്ടായി.

    15.03.2026 ന് നിയമസഭ തെരഞ്ഞെടുപ്പ് പെരുമാറ്റച്ചട്ടം നിലവില്‍ വന്നതിനാല്‍ പ്രസ്തുത

ദര്‍ഘാസിന്‍റെ തുടര്‍നടപടികള്‍ കൈക്കൊണ്ടിട്ടുണ്ടായിരുന്നില്ല. നിയമസഭ തെരഞ്ഞെടുപ്പ്

പെരുമാറ്റച്ചട്ടം അവസാനിച്ച മുറയ്ക്ക് 05.05.2026ന് പ്രൈസ് ബിഡ് ഓപ്പണ്‍ ചെയ്യുകയും, 06.05.2026ന്

അന്തിമ ബിഡ്  പ്രസിദ്ധീകരിക്കുകയുമുണ്ടായി.

    ഒരു കിലോഗ്രാം ബ്ലീച്ചിംഗ് പൗഡറിന്   കെ എസ് ഡി പി    59.50 രൂപയാണ് ആദ്യം ഓഫർ

ചെയ്തിരുന്നത്.  പ്രസ്തുത തുക പൊതുമേഖല സ്ഥാപനങ്ങള്‍ക്ക് വിതരണ ഉത്തരവ് നല്‍കുവാന്‍

അനുവദനീയമായ L1+15% തുകയേക്കാള്‍ അധികമായിരുന്നു. പിന്നീട് 54.0086 രൂപയ്ക്ക് (L1+15%)

നല്‍കാമെന്ന് M/s. KSDP അറിയിച്ചതിനെത്തുടര്‍ന്ന്, പൊതുമേഖല സ്ഥാപനങ്ങള്‍ക്ക്

ആനുപാതികമായ പ്രിവിലേജ് അനുസരിച്ചുള്ള ആകെ ടെണ്ടർ ക്വാണ്ടിറ്റിയുടെ 50% കെ എസ് ഡി പി

ക്ക് നല്‍കുവാന്‍ തീരുമാനിക്കുകയുണ്ടായി. എന്നാൽ  ബ്ലീച്ചിംഗ് പൗഡറിന് വേണ്ടി കെ എസ് ഡി പി

ക്ഷണിച്ച ടെണ്ടർ നടപടികൾ പൂർത്തിയായിട്ടില്ല, എന്നറിയിച്ചതിനാൽ 50% ടെണ്ടർ ക്വാണ്ടിറ്റി KSDP

ക്ക് വേണ്ടി റിസർവ്വ് ചെയ്ത് വെച്ചിരുന്നു.

    L1 ബിഡർ എന്ന നിലയിൽ 50% ടെണ്ടർ ക്വാണ്ടിറ്റിക്കുള്ള ലെറ്റർ ഓഫ് ഇൻഡന്റ്  Banke Behari

Chemicals Pvt Ltd എന്ന കമ്പനിക്ക് 16/05/2026 തീയതിയ്ക്ക് നൽകിയിരുന്നു. മഴക്കാലജന്യരോഗങ്ങള്‍

പടര്‍ന്ന് പിടിക്കാനുള്ള സാഹചര്യം മുന്‍നിര്‍ത്തിയും, ബ്ലീച്ചിംഗ് പൗഡര്‍ എന്ന ഇനത്തിന്റെ

അടിയന്തിര ആവശ്യകത പരിഗണിച്ചും  M/s Banke Behari Chemicals Pvt Ltd ന് LOI Quantity യുടെ

20%  ആദ്യ പാദ വിതരണ ഉത്തരവ് 18.05.2026 തീയതിക്ക് നല്‍കുകയുണ്ടായി.

    അവശ്യ സാഹചര്യം കണക്കിലെടുത്ത്, ആദ്യഘട്ടത്തില്‍ നല്‍കിയ  LOI Quantity  യുടെ 20%

മാത്രമാണ്(1,55,940 Kg)  M/s.Banke Behari Chemicals Pvt Ltd ന് വിതരണ ഉത്തരവ്

നൽകിയിട്ടുള്ളത്. ഇത്, Total Tender Quantity യുടെ 10% മാത്രമാണ്.

    തുടർന്ന് 07/07/2026 ന് M/s KSDP കത്ത് KSDP/MKT/KMSCL/2026-27/69 പ്രകാരം  M/s

Banke Behari Chemicals Pvt Ltd  എന്ന കമ്പനി നൽകിയ ബിഡ് തുകയായ 46.9640/1 KG യേക്കാൾ

കുറഞ്ഞ നിരക്കിൽ (45രൂപ/1 kG)   ബ്ലീച്ചിംഗ് പൗഡർ വിതരണം നടത്തുവാൻ M/s KSDP സന്നദ്ധത

അറിയിക്കുകയുണ്ടായി.

    M/s Banke Behari Chemicals Pvt Ltd  എന്ന കമ്പനി നൽകിയ ബിഡ് തുകയായ  46.9640/1 KG

യേക്കാൾ കുറഞ്ഞ നിരക്കിൽ (45രൂപ/1 kG)   ബ്ലീച്ചിംഗ് പൗഡർ വിതരണം നടത്തുവാൻ M/s KSDP

സന്നദ്ധത അറിയിച്ചതിനാൽ ബാക്കി വരുന്ന 90%  Quantityയും (14,03,400 kg) M/s. KSDP യിൽ

നിന്നും വാങ്ങുവാൻ തീരുമാനമെടുത്തിട്ടുണ്ട്.

സെക്ഷൻ ഓഫീസർ

